
Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

Naalakkersuisunut apeqqut:  

1.     Upperisarsioqatigiit allat (ass. Ilagiinnut Lutherikkunnut ilaasortaanngitsut) suliniutinut 

aalajangersimasunut isumaginninnermut pinaveersaartitsinermullu siunertaqartunut, soorlu 

atornerluisunik katsorsaanermut il.il. atugassanik tipsimit lottomillu pisassanit tapiissutinit 

aningaasanik qinnuteqarsinnaappat?1 

2.      Ilagiinnut Lutherikkunnut ilaasortaanngitsut isumaginninnikkut, 

pinaveersaartitsinikkut sanngiinnerusunullu suliniuteqarnerminnut pisortanit 

tapiivigineqarnissamut allatigut sunik periarfissaqarpat? 

3.      Ilagiit Lutherikkuunngitsut isumaginninnikkut pinaveersaartitsinikkullu suliniutaannut 

Naalakkersuisut tapiinissamut piumassuseqarpat? Taamaappat, tapersiineq tamanna qanoq 

piviusunngortinneqassava? 

(Inatsisartuni ilaasortaq Mimi Karlsen, Inuit Ataqatigiit) 

Tunngavilersuut: 

Nalunngisatsituut nunatsinni kinaluunniit qanoq upperisaqarnissaminut kiffaanngissuseqarpoq, 

taamaammallu inuit ilaat Kalaallit Ilagiit avataatigut nammineq upperisartik naapertorlugu 

ilaagiinnut nutaanut ilaasarput. 

Ukiuni arlaqalersuni maluginiartarpara upperisarsioqatigiit ilaasa inoqatiminnut ikiuineq 

aallaavigalugu inuit imigassamik ikiaroornartumillu atornerluisut ikiorlugit atornerluinerannik 

aniguisittaraat.  

Paasiniaaninni paasivara katsorsaasut upperisarsioqatiminnit nunanit allaneersunik 

pikkorissarneqartartut, katsorsaanerlu aningaasalersorneqartartoq taakkununnga 

upperisarsioqatigiinnut ilaasortat akissarsiamik 10% akiliisarnerisigut. 

Katsorsaanerit allat nunatta karsianit akilerneqartarput. Kikkulluunniit atornerluisut 

kiffaanngissuseqarmata qanoq katsorsartikkusunnerlutik toqqagassat ilagivaat upperisarsioqatigiit 

allat ikiortiserissallugit. 

                                                           
1 Aningaasanoorutit ilaannit iluanaarutinit agguaassisarneq pillugu Inatsisartut Inatsisaatnr. 10, 22. november 2011-

meersoq 



Naalakkersuisullu qanoq tapiinissamik periarfissaqartitsinersut paaserusunnarpoq. 

Kissaatigivara apeqqutikka ullut suliffiusut qulit qaangiutinnginneranni akineqarnissaat. 


